
 

 

 

ᐱᕙᓪᓕᐊᔪᖅ ᓴᖅᑭᖅᑕᐅᔪᖅ 
 

ᓴᖅᑭᖅᑕᐅᑦᓴᐅᑎᒋᒋᐊᓕᒃ 

ᐃᓕᒌᑦ ᓄᓇᕗᒻᒧᑦ ᑐᓂᓯᔪᑦ 2016 ᐅᑭᐅᖅᑕᖅᑐᒥᑦ ᐅᑭᐅᒃᑯᑦ 

ᐱᙳᐊᕕᔾᔪᐊᖅᑐᓄᑦ ᐊᓐᓄᕌᓂᑦ ᑲᑭᖅᑯᐊᕐᓂᓪᓗ  

(ᐃᖃᓗᐃᑦ, ᓄᓇᕗᑦ) ᕕᐅᓪᓗᐊᓕ 29, 2016 - ᐃᓕᒌᑦ ᓄᓇᕗᒻᒧᑦ ᐃᓚᒋᔭᐅᔪᑦ ᑕᑯᑦᓴᐅᑎᑦᓯᓂᕐᒥᑦ 

ᐋᓐᓄᕌᕆᓂᐊᖅᑕᖏᓐᓂᑦ ᐃᖅᑲᐅᒪᔾᔪᑎᓂᓪᓗ ᑲᑭᖅᑯᐊᓂᑦ 2016-ᒧ ᐅᑭᐅᖅᑕᖅᑐᒥᑦ ᐅᑭᐅᒃᑯᑦ ᐱᙳᐊᕕᔾᔪᐊᖅᑐᓄᑦ 

(AWG) ᓄᓇᕗᒻᒥᑦ ᒪᓕᒐᓕᐅᕐᕕᒻᒥᑦ ᐅᓪᓗᒥᑦ. 

ᒪᒃᑯᑐᓂᑦ ᑭᒡᒐᖅᑐᐃᔨ ᕌᐳᑦ ᐃᑭᓪᓗᐊᖅ, ᕿᓚᐅᔾᔭᖅᑎ ᑑᒪ ᓚᐃᓴ ᐱᙳᐊᖅᑎᓗ ᔨᓕᐊᓐ ᑲᕕᐅᒃ ᓴᖅᑭᑎᑦᓯᓚᐅᖅᑐᑦ 

ᓯᕗᓕᖅᑎᒧᑦ ᐲᑕ ᑕᑉᑑᓇᒧᑦ ᓄᓇᓖᓪᓗ ᒐᕙᒪᒃᑯᓪᓗ ᐱᔨᑦᓯᕋᖅᑏᑦ ᒥᓂᔅᑕᖓᑦ ᔫ ᓴᕕᑲᑖᖅ. ᐊᓐᓄᕌᑦ ᑲᑭᖅᑯᐊᓪᓗ 

ᑕᐅᑦᑐᖏᑦ ᐊᒥᐊᖃᖅᓱᑎᒃ ᓄᓇᕗᑦ ᓴᐃᒻᒪᑎᖓᓂᑦ ᐱᒻᒪᕆᐅᕗᕐᓗ ᓇᓗᓇᐃᒃᑯᑕᖏᓐᓂᑦ ᐃᓄᐃᑦ ᐃᓕᖅᑯᓯᖓᓄᑦ. 

“ᐅᐱᒍᓱᓪᓚᕆᑦᑐᒍᑦ ᐃᓕᒌᓂᑦ ᓄᓇᕗᒻᒧᑦ ᐃᓚᒋᔭᐅᔪᓂᑦ, ᐱᓇᓱᐊᑦᓯᐊᖁᑦᓱᒋᓪᓗ ᑭᒡᒐᖅᑐᐃᓂᕐᒪᑕ ᐅᕙᑦᑎᓐᓂᑦ 

ᓄᓇᕐᔪᐊᕐᒥᑦ 2016-ᒥ ᐅᑭᐅᖅᑕᖅᑐᒥᑦ ᐅᑭᐅᒃᑯᑦ ᐱᙳᐊᕕᔾᔪᐊᖅᑐᓂᑦ,”  ᐅᖃᖅᑐᖅ ᓯᕗᓕᖅᑎ ᑕᑉᑑᓇ. 

“ᖁᕕᐊᓱᑦᑐᓪᓚᕆᐅᒻᒥᔪᒍᑦ ᑲᑐᔾᔨᖃᑎᖃᕆᐊᑦᓴᖅ ᐊᑯᑭᑦᑐᕐᒥᑦ ᐊᐅᓚᑦᓯᓂᕐᒧᑦ ᑲᑐᔾᔨᖃᑎᒌᒃᑯᓐᓂᑦ ᑐᙵᓱᑦᑎᑦᓯᓂᕐᒧᑦ 

ᕼᐋᑭᖅᑎᓂᑦ ᐊᓛᔅᑲᒥᑦ, ᐅᐊᓐᓇᖓᓂᑦ ᐃᐅᓪᕘᑕᐅᑉ, ᓄᓇᑦᓯᐊᕐᒥᑦ, ᔫᑳᓐᒥᓪᓗ ᓄᓇᕗᒻᒧᑦ ᐱᙳᐊᕐᓂᖃᖅᑎᓪᓗᒋᑦ.” 

ᐅᑭᐅᖅᑕᖅᑐᒥᑦ ᐅᑭᐅᒃᑯᑦ ᐱᙳᐊᕕᔾᔪᐊᖅᑐᑦ ᓅᒃ, ᐊᑯᑭᑦᑐᒻᒦᓐᓂᐊᖅᑐᖅ, ᒫᑦᓯ 6-ᒥ 11-ᒧ, 2016 ᕚᓐᑕᓐ ᐊᖑᑏᑦ 

ᓄᑲᖅᓯᐅᓂᖅᓴᐃᓪᓗ ᐊᕐᓇᐃᑦ ᕼᐋᑭᖅᓂᕐᒧᑦ ᐱᙳᐊᖅᓂᖏᑦ ᐃᖃᓗᓐᓃᓚᖓᔪᑦ ᒫᑦᓯ 7-ᒥ 10-ᒧ, 2016. ᑖᓐᓇ 

ᓯᕗᓪᓕᖅᐸᐅᓂᐊᖅᑐᖅ ᐅᑭᐅᖅᑕᖅᑐᒥᑦ ᐅᑭᐅᒃᑯᑦ ᐱᙳᐊᕕᔾᔪᐊᖅᑐᓄᑦ ᐊᐅᓚᑕᐅᖃᑦᑕᖅᓯᒪᑎᓪᓗᒍ ᑕᒫᓂᑦ 2002-

ᒥᓂ. 

ᐃᓕᒌᑦ ᓄᓇᕗᒻᒧᑦ 180-ᖑᕗᑦ ᐃᓚᒋᔭᐅᓂᐊᖅᑐᑦ ᐃᓚᒋᔭᖃᖅᓱᑎᒃ ᐱᙳᐊᖅᑎᓂᑦ, ᐱᙳᐊᖅᑏᑦ ᑲᒪᔨᖏᑦ, 

ᐊᐅᓚᑦᓯᔨᓂᑦ, ᑭᒡᒐᖅᑐᐃᓂᕐᒧᑦ ᐃᖅᑲᓇᐃᔭᖅᑏᑦ ᐃᓕᖅᑯᓯᕐᒥᓪᓗ ᓴᖅᑭᔮᖅᑎᑦᓯᔩᑦ ᑭᒡᒐᖅᑐᐃᓂᐊᖅᑐᑦ ᓄᓇᓕᓐᓂᑦ 

ᓄᓇᕘᓕᒫᒥᑦ. ᐱᙳᐊᖅᑏ, ᐱᙳᐊᖅᑏᓪᓗ ᑲᒪᔨᖏᑦ ᑭᒡᒐᖅᑐᐃᔩᓪᓗ ᐃᖅᑲᓇᐃᔭᖅᑎᖏᑦ ᐃᓚᒋᔭᐅᓂᐊᖅᑐᑦ 9-ᓄᑦ 

ᐱᙳᐊᕐᓂᕐᒧᑦ ᐃᓚᒋᔭᖃᖅᑐᑦ: ᐅᑭᐅᖅᑕᖅᑐᒥᑦ ᐱᙳᐊᕐᓂᕐᒧᑦ,  ᕚᑦᒥᓐᑕᓐ, ᐹᔅᑭᑦᐹᓪ,  ᐊᓪᓚᐃᑦ ᐱᙳᐊᕈᓯᖏᑦ, 

ᕼᐋᑭᕐᑏᑦ, ᐱᖕ ᐹᖕ, ᕚᓕᕚᖅᑏᑦ, ᐹᔩᓪᓗ. 

“ᐃᓕᒌᑦ ᓄᓇᕗᒻᒧᑦ ᐃᓚᒋᔭᐅᔪᑦ ᐱᒻᒪᕆᐅᕗᑦ ᓯᕗᓕᖅᑎᐅᑦᓱᑎᒃ ᒪᒃᑯᑦᑐᓄᑦ ᓄᓇᓕᑦᑎᓐᓂᑦ,” ᐅᖃᖅᑐᖅ ᒥᓂᔅᑕ 

ᓴᕕᑲᑖᖅ. “ᐃᓕᑕᖅᓯᒍᒪᔪᒍᑦ ᓄᓇᕗᒻᒥᑦ ᐱᙳᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᓂᑦ ᐃᑲᔪᖃᖅᑕᖅᑐᑦ ᐱᙳᐊᖅᑎᑎᓐᓂᑦ 

ᐊᔪᕈᓐᓃᖅᑎᑦᓯᓂᕐᒥᑦ ᐱᙳᐊᕐᓂᐊᖅᑎᓪᓗᒋᑦ ᓵᓚᑦᓴᕋᓱᐊᕐᓂᕐᒧᑦ, ᐊᒻᒪ ᐊᑭᓕᖅᑐᖅᑕᐅᒐᑎᓪᓗ ᐃᑲᔪᖃᑦᑕᖅᑐᑦ 

ᐃᑲᔪᖅᑐᕐᓂᖏᑦ ᐱᕕᖃᖅᑎᑦᓯᖃᑦᑕᕐᒪᑕ ᐃᓕᒌᓄᑦ ᓄᓇᕗᒻᒥᑦ ᐃᓚᒋᔭᐅᓂᐊᖅᑎᓪᓗᒋᑦ ᐅᑭᐅᖅᑕᖅᑐᒥᑦ ᐅᑭᐅᒃᑯᑦ 

ᐱᙳᐊᕕᔾᔪᐊᖅᑐᓄᑦ.” 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

ᐃᓕᒌᓄᑦ ᓄᓇᕗᒻᒥᑦ ᓴᐃᒪᑎᒥᑦ ᑎᒍᒥᐊᖅᑎᐅᓂᐊᖅᑐᖅ ᒪᑐᐃᖅᓯᓂᕐᒧᑦ ᖁᕕᐊᓲᑎᖃᖅᑎᓪᓗᒋᑦ ᓯᐅᓪᐱ ᐊᖓᓕᒃ, 

ᐱᐊᓂᑦᓯᒪᔪᖅ ᐹᔨᐅᓂᕐᒧᑦ ᐊᕐᕕᐊᕐᒥᐅᖅ. ᐊᖓᓕᒃ ᓵᓚᑦᓴᖅᓂᐊᖅᑐᖅ 50Kg ᐹᔨᓄᑦ ᐱᙳᐊᖅᑐᓂᑦ. 

ᓵᓚᑦᓴᓚᐅᖅᓯᒪᔪᖅ ᒪᕐᕉᓐᓂᑦ ᕿᓪᓕᖅᑑᓐᓂᑦ ᐅᓗᑯᓘᓐᓂᑦ 2014-ᒥ  ᐅᑭᐅᖅᑕᖅᑐᒥᑦ ᐅᑭᐅᒃᑯᑦ ᐱᙳᐊᕕᔾᔪᐊᖅᑐᓄᑦ 

ᐱᖓᓱᓂᓪᓗ ᓄᓇᕘᓕᒫᒥᑦ ᐱᒡᒍᔫᓂᕐᓄᑦ. ᐊᒻᒪᓗᑦᑕᐅᖅ ᐹᔨᓄᑦ, ᐊᖓᓕᒃ ᐱᒋᐊᖅᑎᑦᓯᕋᑖᓚᐅᕐᒥᔪᖅ ᐱᓇᓱᐊᕈᓯᐅᑉ 

ᓄᙳᐊᓂᑦ ᐅᖃᓕᒫᖅᑎᑦᓯᓂᕐᒥᑦ ᐊᕐᕕᐊᓂᑦ ᑕᐃᔭᐅᔪᒥᑦ “ᐃᓱᒪᒋᐊᑲᓐᓂᕐᓂᕐᒥᑦ ᑎᑭᑕᐅᓇᓱᑦᑐᒥᑦ” ᐃᑲᔪᕐᓂᕐᒥᑦ 

ᐱᐅᓯᕚᓪᓕᑎᑦᓯᓂᕐᒥᑦ ᐅᖃᓕᒫᕐᓂᕐᒥᑦ/ᑎᑎᕋᕐᓂᕐᒥᑦ ᓄᓇᓕᖏᓐᓂᑦ.  

ᓄᓇᕐᔪᐊᕐᒥᑦ ᐊᖏᓂᖅᐸᐅᕗᖅ ᐅᑭᐅᖅᑕᖅᑐᒥᑦ ᐊᔾᔨᒌᖏᑦᑐᓂᑦ-ᐱᙳᐊᕐᓂᐅᔪᓂᑦ ᐃᓕᖅᑯᓯᕐᒥᓪᓗ ᓱᓕᕆᓂᐅᑦᓱᓂ, 

ᐅᑭᐅᖅᑕᖅᑐᒥᑦ ᐅᑭᐅᒃᑯᑦ ᐱᙳᐊᕕᔾᔪᐊᖅᑐᓄᑦ ᐃᓚᒋᔭᐅᑎᑦᓯᓂᖃᖅᑯᖅ ᐅᑭᐅᖅᑕᖅᑐᒥᐅᓄᑦ ᐅᑭᐅᑕᖅᑐᒥᓪᓗ 

ᓄᓇᓕᓐᓂᑦ ᓄᓇᕐᔪᐊᒥᐅᓕᒫᓂᑦ.    

 

### 

 

ᓇᓗᓇᐃᕈᑦ ᐱᕙᓪᓕᐊᔪᓕᕆᔨᒧᑦ:ᐊᔾᔨᖓ ᑕᐱᕇᑦ ᓄᓇᕗᒻᒧᑦ ᑎᑎᕋᖅᑕᐅᓯᒪᔪᑦ ᑐᓂᔭᐅᔪᓐᓇᖅᑐᑦ ᑐᒃᓯᕌᖑᒃᐸᑕ. 

ᑐᓴᒐᒃᓴᒧᑦ ᑐᑭᓯᒋᐊᕐᕕᒃ:  

ᑯᕆᔅ ᒪᓚᓕ 

ᐊᑐᐊᒐᕐᓄᑦ ᖃᐅᔨᓴᖅᑎ/ᑐᓴᐅᒪᖃᑦᑕᐅᑎᓕᕆᔨ 

ᓄᓇᓂᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑎᓄᑦ 

867-975-5342 
kmullaly@gov.nu.ca  

mailto:kmullaly@gov.nu.ca


 

 

 

ᖃᓄᐃᓕᐅᖃᑦᑕᖅᓯᒪᓂᖏᑦ 

2016 ᐅᑭᐅᖅᑕᖅᑐᒥᑦ ᐅᑭᐅᒃᑯᑦ ᐱᙳᐊᕕᔾᔪᐊᖅᑐᑦ 

o ᐱᙳᐊᖅᑐᓕᕆᔨᒃᑯᓐᓄᑦ ᐱᓕᕆᕝᕕᒃ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑎᒃᑯᑦ ᐊᐅᓚᑦᓯᔪᑦ ᐊᔾᔨᐅᖏᑦᑐᓂᑦ 

ᓱᓕᕆᓂᐅᔪᓂᑦ, ᐅᔾᔨᕈᓱᑦᑎᑦᓯᓂᕐᒥᑦ, ᐅᓯᔭᐅᔪᑦᓴᓂᒃ ᐊᑭᓕᖅᑐᖅᑕᐅᒐᑎᓪᓗ ᐃᑲᔪᖅᑎᑦᓯᓴᑖᓂᕐᒧᑦ ᕼᐋᑭᑦᑐᓄᑦ 

ᓱᓕᕆᓂᕐᔪᓄᑦ ᐊᐅᓚᑕᐅᓂᐊᖅᑐᖅ ᐃᖃᓗᓐᓂᑦ, ᓄᓇᕗᒻᒥᑦ.  

o ᕼᐋᑭᕐᓂᕐᒧᑦ ᓱᓕᕆᓂᐅᔪᑦ ᐊᐅᓚᑕᐅᓂᐊᖅᑐᑦ ᑲᑐᔾᔨᖃᑎᒌᓐᓂᕐᒧᑦ ᐊᖏᖃᑎᒌᒍᑎᒃᑯᑦ ᐊᑯᑭᑦᑐᕐᒥᑦ 

ᐊᐅᓚᑦᓯᓂᕐᒧᑦ ᑲᑐᔾᔨᖃᑎᒌᒃᑯᖏᓐᓄᑦ, ᓄᓇᓕᐸᐅᔭᒃᑯᓪᓗ ᐃᖃᓗᓐᓂᑦ, ᒐᕙᒪᒃᑯᑦ ᓄᓇᕗᒻᒥᑦ, ᐃᖃᓗᐃᑦ 

ᕼᐋᑭᖅᑎᓄᑦ ᑲᑐᔾᔨᖃᑎᒌᖏᑦ ᐃᖃᓗᓐᓂᓪᓗ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᑦ.  

o ᐅᑭᐅᖅᑕᖅᑐᒥᑦ ᐅᑭᐅᒃᑯᑦ ᐱᙳᐊᕕᔾᔪᐊᖅᓂᖅ ᐱᒋᐊᖅᑐᒥᓂᖅ ᑎᑎᕋᖅᑕᐅᓯᒪᖃᑦᑕᓂᕐᒧᑦ ᐅᑭᐅᖅᑕᖅᑐᒥᑦ 

ᐅᑭᐅᒃᑯᑦ ᐱᙳᐊᕕᔾᔪᐊᖅᑐᓄᑦ ᑯᐊᐳᕇᓴᒧᑦ ᐊᑖᓂᑦ ᑲᓇᑕᒥ ᑯᐊᐳᕇᓴᒃᑯᓐᓄᑦ ᐱᖁᔭᖅ ᔭᓐᓄᐊᓕ 18, 1968. 

1992-ᒥ, ᐅᑭᐅᖅᑕᖅᑐᒥᑦ ᐅᑭᐅᒃᑯᑦ ᐱᙳᐊᕕᔾᔪᐊᖅᑐᓄᑦ ᑯᐊᐳᕇᓴᓐ ᐊᓯᔾᔫᒥᓃᑦ ᐊᑎᕐᒥᓂᑦ 

ᑎᑎᕋᖅᑕᐅᓯᒪᖃᑦᑕᓂᕐᒧᑦ ᐅᑭᐅᖅᑕᖅᑐᒥᑦ ᐅᑭᐅᒃᑯᑦ ᐱᙳᐊᕕᔾᔪᐊᖅᑐᓄᑦ ᓄᓇᕐᔪᐊᕐᒥ ᑲᑎᒪᔨᕋᓛᖏᓐᓄᑦ 

ᐲᖅᑎᑦᓯᓂᕐᒥᑦ ᓇᓗᓂᕐᒥᑦ ᐊᓯᖏᓐᓄᑦ ᑲᑐᔾᔨᖃᑎᒌᓄᑦ, ᐊᑦᑐᐊᓂᖃᖅᑎᑦᓯᓂᕐᒥᓪᓗ 

ᐅᓄᖅᓯᕙᓪᓕᐊᑐᐃᓐᓇᖅᑐᓂᑦ ᓄᓇᕐᔪᐊᕐᒥᑦ ᐱᙳᐊᕐᓂᖏᓐᓄᑦ.  

o ᑲᒪᔨᐅᓪᓗᑎᒃ ᐅᑭᐅᖅᑕᖅᑐᒥᑦ ᐅᑭᐅᒃᑯᑦ ᐱᙳᐊᕕᔾᔪᐊᖅᑐᓄᑦ, ᓄᓇᕐᔪᐊᕐᒥᑦ ᑲᑎᒪᔨᕋᓛᖏᑦ ᐅᔾᔨᕈᓱᑦᑎᑦᓯᔪᑦ 

ᐱᒻᒪᕆᐅᒋᔭᐅᔪᓂᑦ ᓇᓗᓇᐃᒃᑯᑕᖃᕐᓂᕐᒥᑦ ᐱᖓᓱᓄᑦ ᑲᓲᑎᔪᓂᑦ ᓇᒡᒍᐊᕐᒥᐅᑕᓂᑦ ᐅᑭᐅᖅᑕᖅᑐᒥᑦ ᐅᑭᐅᒃᑯᑦ 

ᐱᙳᐊᕕᔾᔪᐊᖅᑐᓄᑦ ᐃᓕᑕᕐᓇᕈᑎᖓ: ᐱᙳᐊᕐᓂᕐᒧᑦ ᓵᓚᑦᓴᕐᓂᕐᒧᑦ, ᐃᓕᖅᑯᓯᕐᒥᑦ ᑕᑯᑦᓴᐅᑎᑦᓯᓂᕐᒥᑦ 

ᐃᓅᖃᑎᒌᓐᓂᕐᒧᓪᓗ ᑕᐅᓰᖃᑎᒌᓐᓂᕐᒥᑦ.  

o ᐅᑭᐅᖅᑕᖅᑐᒥᑦ ᐅᑭᐅᒃᑯᑦ ᐱᙳᐊᕕᔾᔪᐊᖅᓂᕐᒧᑦ ᓄᓇᕐᔪᐊᕐᒥᑦ ᑲᑎᒪᔨᕋᓛᖏᑦ ᐃᑲᔪᖃᑦᑕᖅᑐᑦ ᐊᐅᓚᑦᓯᕕᐅᔪᓂᑦ 

ᐱᕈᖅᑎᑦᓯᓂᕐᒥᑦ ᑲᔪᓯᓂᖃᑦᓯᐊᖅᑐᒥᑦ ᑲᑐᔾᔨᖃᑎᒌᓐᓂᕐᒥᑦ ᐅᖃᐅᓯᖃᕐᓂᕐᒥᑦ ᐱᔭᕆᐊᓕᖏᓐᓂᑦ ᐊᐅᓚᑦᓯᓂᕐᒧᑦ 

ᓄᓇᓕᓐᓂᑦ, ᐃᓚᒋᔭᐅᔪᓂᑦ ᑕᐃᒪᐃᓕᐅᖅᑎᑦᓯᔪᓄᓪᓗ.  

 
 
 
 
 
 


